ԱՄՓՈՓԱԹԵՐԹ
«Գնումների համակարգողների որակավորման շնորհման և նրանց շարունակկան մասնագիտական վերապատրաստման կարգը հաստատելու և Հայաստանի Հանրապետության կառավարության 2015 թվականի փետրվարի 12-ի N 99-Ն որոշումն ուժը կորցրած ճանաչելու մասին» ՀՀ կառավարության որոշման նախագծի /այսուհետ` Նախագիծ/ վերաբերյալ ՀՀ կառավարության աշխատակազմի իրավաբանական վարչությունից ստացված եզրակացության
	N
	Առաջարկության բովանդակությունը
	Կատարված փոփոխությունները, իսկ չընդունման դեպքում՝ հիմնավորումները

	1
	Նախագծի 2-րդ կետի 2-րդ ենթակետի և հավելվածի 32-րդ կետի վերաբերյալ հարկ է հստակեցնել, թե դրանք ինչ բնույթի ակտեր են, հաշվի առնելով ՀՀ Սահմանդրության 6-րդ հոդվածի պահանջները: Բացի այդ ցանկացած դեպքում ցանկալի կլիներ սահմանել տեղեկագրում դրանց հրապարակման պահանջ
	Ընդունվել է, Նախագծով հաստատվող կարգի (այսուհետ` կարգ) 32-րդ կետում, ինչպես նաև Նախագծին կից տեղեկանք հիմնավորման մեջ կատարվել են փոփոխություններ:

	2
	Նախագծի հավելվածի 12-րդ կետն անհրաժեշտ է համապատասխանեցնել «Վարչարարության հիմունքների և վարչական վարույթի մասին» ՀՀ օրենքի 41-րդ հոդվածի պահանջներին՝ սահմանելով ձևական սխալների ուղղման համար անհրաժեշտ ընթացակարգ
	Կարծում ենք, որ ձևական սխալների ուղղման ընթացակարգի սահմանման անհրաժեշտությունը բացակայում է, նկատի ունենալով, որ կարգի 11 րդ կետի համաձայն` որակավորման քննությանը մասնակցելու համար ներկայացված փաստաթղթերի ուսումնասիրման ժամկետը սահմանված է երեք աշխատանքային օր: Նույն կարգի 12-րդ կետի համաձայն` եթե այդ փաստաթղթերում հայտնաբերվում են թերություններ, ապա այդ մասին էլեկտրոնային փոստի միջոցով տեղեկացվում է դիմողին: Այսինքն դիմողի կողմից նշված թերությունները շտկելը կամ ընդհանուր հիմունքներով կրկին գնումների որակավորման քննությանը մասնակցելու հայտ ներկայացնելը բովանդակային առումով իրարից չեն տարբերվում:

	3
	Նախագծի հավելվածի 24-25-րդ կետերում կարգավորվում է որակավորման դադարեցման հարցը: Նման դադարեցման դեպքում, ըստ էության, անձի համար կայացվում է միջամտող վարչական ակտ: ՀՀ Սահմանադրության 50-րդ հոդվածի 3-րդ մասով երաշխավորված է նման դեպքերում անձի լսված լինելու իրավունքը, որի ապահովման նպատակով առաջարկում ենք սահմանել անհրաժեշտ ընթացակարգեր
	Ընդունվել է, կարգի 25-րդ կետում կատարվել է լրացում

	4
	Նախագծի հավելվածի 36-րդ կետում «դադարում է» բառերն անհրաժեշտ է փոխարինել «դադարեցվում է» բառերով
	Ընդունվել է, կարգում կատարվել է փոփոխություն

	5
	Նախագծի հավելվածի 37-րդ կետում «սակայն ոչ ուշ, քան մինչև տվյալ տարվա ավարտը» բառերի ներառումը խնդրահարույց է, քանի որ շատ դեպքերում նման պայմանի ապահովումը հնարավոր չէ, օրինակ, պարտադիր ժամկետային զինվորական ծառայության զորակոչվելու կամ երեխայի խնամքի կապակցությամբ արձակուրդի դեպքում, մինչդեռ անհրաժեշտ է ապահովել այդ անձանց համար բարենպաստ պայմաններ
	Ընդունվել է, նշված բառերը հանվել են կարգի 37-րդ կետից


